
POVEZANOST SOCIODEMOGRAFSKIH I
AKADEMSKIH KARAKTERISTIKA SA STRESOM
KOD STUDENATA

SaZetak

Studij predstavija aktivni i turbulentni period Zivota u kojem se
rijetko koji student ne suocava sa stresom. Upravo iz tog razloga ovaj
rad ispituje prevalenciju stresa kod studentske populacije te doprinos
sociodemografskih i akademskih karakteristika u objasnjenju stresa
kod studenata. IstraZivanje je obuhvatilo 170 studenata sa razlicitih
Univerziteta u Bosni i Hercegovini, od koji su: Univerzitet ,,DZemal
Bijedic * u Mostaru, Filozofski fakultet u Sarajevu, Islamski pedagoski
fakultet u Zenici, Islamski pedagoski fakultet u Bihac¢u i Filozofski
fakultet u Tuzli. Nalazi istraZivanja su pokazali da 38.2% ispitanika
ispoljava umjerene, teske ili jako teSke simptome stresa, Sto nije
zanemariv rezultat. Temeljem rezultata linearne regresijske analize
utvrdili smo da je socioekonomski status znacajan faktor stresa kod
studenata (p=.204, p=.008), dok spol (f=.113, p=.142) i dob (f=.005,
p=.950) nisu znacajni faktori stresa kod studenata. Takoder, Sto se
tice akademskih karakteristika prosjek ocjena (f=-.017, p=.826) nije
znacajan faktor stresa u studentskoj populaciji, dok su status
studiranja (B=.157, p=.043) i studijska godina (p=-.166, p=.033)
znacajni faktori stresa kod studenata. T-testom za nezavisne uzorke i
jednosmjernom analizom varijance utvrdili smo da su studentice
podloznije stresu u odnosu na studente (t=2.408, p=.017), da stariji
studenti doZivljavaju visi nivo stresa (F=3.110, p=.043) te da studenti

nizeg socioekonomskog statusa ispoljavaju visu razinu stresa
(F=3.258, p=.040). Kada su u pitanju akademske karakteristike,
nalazi istrazivanja pokazuju da ne postoji statisticki znacajna razlika
u nivou dozZivljenog stresa s obzirom na prosjek ocjena (F=1.446,
p=.231) i godinu studiranja (F=2.384, p=.055), medutim istraZivanje
je pokazalo da vanredni studenti pokazuju visu razinu stresa u odnosu
na redovne studente (F=6.23, p=.002).

Kljuéne rijeci: stres, sociodemografske karakteristike, akademske
karakteristike, studenti

UvOD

Stres je sastavni dio Zivota te veéina ljudi svakodnevno
dozivljava razli€itu razinu stresa. Stres predstavlja fiziolosku i
psiholosku reakciju na spoljasnje i unutradnje stresore. Kako stres
kod studenata predstavlja rastuci problem i doseze zabrinjavajuce
razine, posljednjih godina se provodi sve ve¢i broj istrazivanja koja
su pridonijela boljem razumijevanju djelovanja prekomjernog
stresa na opcée funkcioniranje kao 1 zdravlje studenata. Savremeni
ubrzan nacin Zivota, intepersonalni odnosi, egzistencijalni
problemi, zahtjevi studija su neki od mnogih stresora koji utjecu na
sveukupni stres studenata. Reakcije na stres ovise 1 o kapacitetima
osobe, njenim mehanizmima prilagodbe koje koristi kako bi se
nosili sa stresnim izazovima. Medutim, sociodemografske i
akademske karakteristike mogu takoder biti povezane sa stresom.

Sam naziv stres upotrebljavao se jos u 14. stolje¢u u znacenju
patnje, muke ili tegobe. Doktor Hans Selye je 1936. godine medu
prvim poceo koristiti naziv stres u vrlo specificnom, tehnickom
smislu, oznacavajuéi njime uskladeni skup tjelesnih odbrana protiv
Stetnog podrazaja bilo koje vrste, ¢ime je dao znacajan doprinos
koriStenju pojma stresa te proucavanju fenomena stresa (Selye,
1936, prema Lazarus i1 Folkman, 1984). Koncem toga, mnoge
studije bavile su se ovom terminologijom, stoga 1 postoje mnoge
definicije ovog pojma. Medutim, svaka studija pojam stresa
istrazivala je i definirala iz razli¢itog ugla, pa tako Kristensen i sar.
(1998) smatraju da je stres individualno uzbudenje, psihofiziologija
1 subjektivno stanje koje karakterizira kombinacija visokog
uzbudenja i nezadovoljstva, a Bauer i sar. (2012) izvjeStavaju kako
je stres reakcija tijela na promjene koje zahtijevaju fizicko,

mentalno ili emocionalno prilagodavanje ili odgovor. Nadalje,
Lazarus 1 Folkman (2004) navode da je stres stanje napetosti koje
se ocituje u suoCavanju pojedinca s neobi¢nim zahtjevima,
prisilama ili moguénostima.

Izvori stresa kod studenata

Istrazivaci su identificirali niz stresora s kojima se studenti
suocavaju, a to su: Cesta ispitivanja, preveliki akademski zahtjevi,
vremenski 1 finansijski pritisci, nove odgovornosti i povecano
optere¢enje, upoznavanje novih ljudi, pritisak zbog donoSenja
odluka o karijeri, strah od neuspjeha 1 roditeljski pritisak, kao 1
razli€iti konflikti s kolegama (Robotham i Julian, 2006). Uobicajeni
stresori  koji djeluyju na studente mogu se podijeliti na:
intrapersonalne, interpersonalne, akademske 1 okolinske (Bulo i
Sanchez, 2014).

Interpersonalni i intrapersonalni izvori stresa

Najces¢i interpersonalni izvori stresa su: nejasna uloga u
drustvu, proturjecne uloge, loSi odnosi s kolegama na studiju,
nasilje, usamljenost, losa i slaba komunikacija, ravnoteza studija i
privatnog zivota, odnos s roditeljima (Juras 1 sar., 2009). Odredene
osobine li¢nosti predstavljaju takoder vazne determinante za
izloZzenost stresu tokom studija, a njih ubrajamo u intrapersonalne
izvore stresa. Neke osobe su vise osjetljive na odredene stresore od
drugih, tako da karakteristike osobe 1 obrasci ponaSanja
determiniraju vulnerabilnost osobe na stres. Od varijabli ispituju se
dimenzije li¢nosti (npr. samopoStovanje, samopouzdanje,
samopoimanje, percipirana samoefikasnost), atribucije uzro¢nosti,
suoCavanje sa stresom, usmjerenost ka cilju, motivacija za
postignu¢em, percipirani odnos s roditeljima i psiholosko zdravlje
(anksioznost, depresivnost i sl.) (Ziv¢i¢-Beéirevié i sar., 2007).

Akademski izvori stresa

Studenti fakulteta, koledza, kao i ucenici srednjih Skola,
vremenske pritiske i1 prevelike obaveze vezane uz ispite, kolokvije,
seminarske radove, opcenito nezadovoljstvo fakultetom i
kolegijima smatraju stresnim (Lackovi¢ — Grgin, 2004). Student
tokom 3 do 5 godina studija poloZi u prosjeku izmedu 20 do 50

ispita. Polaganje ispita 1 sama priprema za njih ponavlja se tokom
duzeg vremena u Zivotu svakog studenta. Studenti vrlo Cesto
odgadaju svoje obveze te u kratkom vremenskom roku pokusavaju
rijeSiti Sto viSe obveza, Sto rezultira stresom (Tur¢inovi¢, 2014).
Rezultati istrazivanja provedenog na SveuciliStu Justis-Liebig
medu studentima psihologije potvrduje pozitivnu korelaciju izmedu
stresa 1 zadovoljstva slobodnim vremenom, odnosno 4,9%
ispitanika izjasnilo se da je rijetko kad pod vremenskim pritiskom,
dok njih 27,3% tvrdi da su pod stalnim vremenskim pritiskom
(Ulrike, 2013). Najve¢i izvor akademskog stresa za studente
predstavlja vrijeme polaganja ispita. Smatra se da ne postoji student
koji u danima ucenja i1 pripremanja ispita, a naroCito polaganja
ispita, bude potpuno imun na stres. Samo iSCekivanje polaganja
testa za studente predstavlja stres. Stres utjeCe na psihicko 1 fizicko
zdravlje studenata, a tako i na sam proces pamcenja i ucenja. U
istrazivanjima je pokazano da manji nivoi stresa mogu podsticajno
djelovati na zalaganje studenta u prevladavanju stresnih
akademskih situacija. Visok nivo stresa moze da djeluje negativno
na studenta, smanjuju¢i njegove psihofizicke resurse za
prevladavanje stresnih ispitnih situacija.

Okolinski izvori stresa

Prilikom prijelaza iz srednje Skole na fakultet mladi ljudi
suoCavaju se sa samostalnoS¢u, finansijama, odrzavanjem i
ispunjavanjem akademskih zahtjeva te prilagodbom na novi
socijalni Zivot, te upravo to smatramo okolinskim izvorom stresa.
Pocetkom studija otvaraju se nove mogucénosti za personalni
razvoj, ali isto tako se postavljaju 1 novi zahtjevi za prilagodbu.
Tako ovo iskustvo moze predstavljati pozitivno iskustvo, a ujedno i
stresan dogadaj. Mogi studenti prelaskom na fakultet prozivljavaju
stres povezan s promjenama kao $to su: napustanje doma, pocetak
stvaranja neovisnosti od roditelja, odvajanje od porodice 1 prijatelja
koji su im predstavljali znadajnu socijalnu podriku. Sto ima vise
zivotnih promjena s kojima su suoceni, veca je vjerovatnoc¢a da Ce
biti 1 izloZeniji viSem nivou stresa (Pfeiffer, 2001). Prijelaz na
studij kod nekih mladih osoba dovodi do prekida kolegijalnih,
prijateljskih, ali 1 romanti¢nih veza. IstraZzivanja ukazuju da ce

80



Zbornik radova Islamskog pedagoskog fakulteta u Zenici br. 21/2023.

prilagodba biti teza Sto je veca razlika izmedu okoline u kojoj je
student odrastao 1 okoline u koju dolazi.

Nalazi dosadaSnjih istrazivanja o stresu kod studenata

Problem akademskog stresa javlja se, nazalost, u svim
zemljama. Nalazi istrazivanja koje je provedeno od strane
American College Health Udruga (2017) u USA otkrili su da
37,1% americkih studenata dozZivljava stres, 25,1% dozivljava
depresiju, a 21,4% dozivljava poteskofe sa spavanjem zbog
akademskih zahtjeva. Studija je provedena metodom slucajnog
uzorka na 31.463 studenta sa 52 univerziteta. Takoder, druga
studija provedena u Indoneziji (2018) obavijestila je o tri slucaja
suicida koja su poc€inili studenti na kraju studija u Cirebonu,
Medanu 1 Bandungu. Istrazivanje je pokazalo da su stradali studenti
dozivljavali stres zbog pritiska da zavrSe svoj studij 1 steknu
akademsko zvanje (Asy’ari, Bukhori i Ma’shumah, 2019).

Nazalost, ucinak stresa prisutan je u svim sferama naseg
Zivota, osobito medu studentima. Richlin-Klonsky (2003) prema
Subramani 1 Kadhirvan (2017) navodi da je stres smanjio
akademski uspjeh, ometao sposobnost studenata da se ukljuce i
aktivno djeluju u aktivnostima koje se realiziraju pri kampusu te da
stres podize vjerovatnost zloupotrebe tvari i drugih potencijalno
destruktivnih ponasanja. Rawson i saradnici (1999) su istaknuli da
su mnogi studenti prijavili svoje iskustvo visokog akademskog
stresa u vrijeme pripremanja i polaganja ispita, takmicenju s
ostalim kolegama 1 savladavanju ogromne koli¢ine nastavnog plana
1 programa u relativno kratkom vremenskom periodu. Fairbrother i
Warn (2003) su prepoznali da je akademski stres faktor stresa koji
se javlja zbog raznih razloga kao S§to su: previSe zadataka,
takmicenja s drugim studentima, neuspjesi, losi odnosi s drugim
studentima 1li nastavnicima 1 dr. Erkutlu (2006) smatra da pritisak
da se postigne dobar rezultat na ispitu ili testu 1 dodijeljeno vrijeme
¢ine akademsko okruzenje vrlo stresnim. IstraZivanja pokazuju
visoku razinu psiholoskih problema zbog preoptere¢enosti
studenata stresom. Jedna studija na studentima medicine pokazala
je da oni koji su bili pod vecim stresom patili su od loSe kvalitete
sna i imali su loSije rezultate na testovima (Ahrberg, Dresler,
Niedermaier 1 Genzel, 2012)

Mnoga su istrazivanja otkrila da na uspjeh uc¢enika u skoli, na
koledzu i univerzitetu utjeCu simptomi stresa (Dusselier i sar.,
2005), sto moze narusSiti njithov akademski uspjeh (Stewart- Brown
i sar., 2000). Medu studentima, mladi su imali jacu reakciju na stres
nego stariji, vjerojatno zbog poteSkoc¢a u prilagodbi na novu
okolinu (Aysan 1 sar., 2001).

Podatak da djevojke intenzivnije dozivljavaju sve vrste stresa
te da procjenjuju svoje akademsko funkcioniranje efikasnijim ne
iznenaduje. Nadalje, istrazivanje Ramon-Arbués 1 sar. (2020)
pokazalo je da su studentice podloznije stresu od studenata.
Negativnije reakcije na stres kod djevojaka, ukljuujuéi stres
povezan sa studiranjem, nalaze i1 Lai i saradnici (2020). Prema
dobivenim rezultatima SimleSa (2021) uoceno je kako prosjecna
ocjena tokom studija, odnosno akademski uspjeh u znac¢ajnoj mjeri
utjeCe na simptome depresivnosti, anksioznosti i stresa. Odnosno,
oni studenti koji imaju viSu prosjecnu ocjenu tokom studija
pokazuju manje izraZzene navedene simptome. Takoder se pokazalo
da oni studenti koji u prosjeku viSe vremena odvajaju na ucenje
pokazuju izrazenije simptome anksioznosti. Uoceno je i1 kako
studentice imaju izrazenije simptome u sve tri podskale:
depresivnosti, anksioznosti i stresa u odnosu na studente.

U istrazivanju koje je provedeno od strane Brdar (2016)
ustanovljeno je da su studenti koji imaju visi socio-ekonomski
status opcenito mentalno zdraviji 1 da imaju izraZenije pozitivno
mentalno zdravlje, dok studenti niZeg socio-ekonomskog statusa
imaju izrazenije negativnho mentalno zdravlje. Srodna istrazivanja
su takoder pokazala da su pojednici s boljim socio-ekonomskim
statusom uZivaju i bolje zdravlje (Adler i Ostrove, 1999; prema
Brdar, 2016).

Koncem svega navedenog uvidjeli smo koji su najces¢i izvori
stresa kod studenata. Medutim, jako je bitno naglasiti da 1 od
samog pojedinca zavisi kako i na koji nacin ¢e prevazici i dozivjeti
odredenu stresnu situaciju. Upravo iz tog razloga smatrali smo da
je korisno istraziti da 1li postoji povezanost izmedu
sociodemografskih 1 akademskih karakteristika 1 stresa kod
studenata u Bosni 1 Hercegovini, s obzirom da nije bilo recentnijih
istrazivanja o ovoj temi u nasoj zemlji.

METODOLOSKI DIO
Cilj i zadaci istrazivanja

Ovo istrazivanje je koncipirano s ciljem utvrdivanja
prevalencije stresa kod studenata, te ispitivanja doprinosa pojedinih
sociodemografskih 1 akademskih obiljezja studenata pri
ispoljavanju stresa.

Nakon utvrdenog cilja istraZzivanja, zadaci su:

1. Utvrditi prevalenciju stresa kod studenata.

2. Ispitati da li su 1 u kojoj mjeri sociodemografske 1
akademske varijable znacajni faktori stresa kod
studenata

3. Ispitati razlike izmedu pojedinih sociodemografskih i1
akademskih karakteristika studenata (spol, dob, SES,

prosjek ocjena, status studiranja i godina studija) s jedne
strane 1 ispoljavanja stresa s druge strane.

Hipoteze istrazivanja

1. U skladu s nalazima dosadasnjih istraZivanja (Aslan i
Akturk, 2018; Mota i sar., 2016) koja izvjeStavaju o
znacajnom prisustvu stresa kod studenata, o¢ekujemo da
¢e studenti izvjeStavati o prisustvu simptoma stresa.

2. Pretpostavlja se da su sociodemografske varijable (spol,
dob, SES) i akademske varijable (prosjek ocjena, status
studiranja i godina studija) znaCajni faktori stresa kod
studenata.

3. Ocekuje se da ¢e o viSoj razini stresa izvjeStavati:
studentice, mladi studenti, studenti nizeg SES-a, studenti
s nizim prosjekom ocjena, vanredni studenti i studenti
nizih godina studija.

Instrumenti

Instrumenti koji su koristeni u ovom istrazivanju sastoje se iz
dva dijela. Prvi dio se odnosi na sociodemografski upitnik u kojem
su postavljena pitanja o sociodemografskim 1 akademskim
karakteristikama studenata, a koji je osmiSljen za potrebe ovog
istrazivanja. Od sociodemografskih karakteristika ukljucili smo
varijable: spol, dob 1 socio-ekonomski status, a od akademskih

karakteristika varijable od znacaja su prosjek ocjena, status i godina
studija.

Sto se ti¢e drugog dijela upitnika, koristili smo subskalu
stresa iz DASS-21 upitnika (Lovibond 1 Lovibond, 1995). Skala
DASS (DASS; eng. Depression, Anxiety and Stress Scale;
Lovibond i1 Lovibond, 1995) razvijena je na neklini¢kom uzorku
adolescenata 1 odraslih ljudi. Sastoji se od 42 Cestice te izvorno
pokazuje trofaktorsku strukturu — sastoji se od subskala
depresivnosti (primjer &estice: ,,Cini mi se da ne mogu osjetiti nista
pozitivno”), anksioznosti (primjer Cestice: ,,Bojim se bez pravog
razloga”) 1 stresa (primjer Cestice: ,,Napet/a sam”), od kojih svaka
sadrzi 14 Cestica. Ljestvica za procjenu sastoji se od 4 stupnja, pri
¢emu 1 znaci: "uople se ne odnosi na mene”, dok 4 znaci: “u
potpunosti se odnosi na mene”. Ukupan rezultat oblikuje se kao
linearna kombinacija procjena po pojedinim subskalama. Ukupni
moguc¢i raspon na svakoj subskali kreée se od 14 do 56.
Koeficijenti pouzdanosti za navedene subskale iznose: a =0.71 za
subskalu depresivnosti, o =0.79 za subskalu anksioznosti te a =0.81
za subskalu stresa. U ovom istrazivanju Koristit ¢e se skracena
verzija skale DASS 21 (ta¢nije, subskala stresa koja ima 7 Cestica),
a koeficijenti pouzdanosti su isti.

Postupak

Istrazivanje je realizirano online-putem u mjesecu maju 2023.
godine. Upitnik je bio anoniman, pa su ispitanici zamoljeni da
odgovaraju iskreno. Naglaseno je da ¢e rezultati biti predstavljeni u
okviru empirijske analize 1 u svrhu istraZivanja, te se u druge svrhe
nece koristiti. Ispitanici su imali moguénost da posalju upit na e-
mail zbog nejasnoca. Takoder, na kraju upute se trazila saglasnost o
dobrovoljnosti uceséa u istrazivanju s informacijom da ucesnici
mogu odustati od istraZzivanja u bilo kojem trenutku.

Ispitanici

Istrazivanje je obuhvatilo 170 ispitanika. U pitanju je
namjerni uzorak sa statusom studenata. Od ukupnog broja
studenata, 39 ispitanika je muskog spola, odnosno 22.9%, a vecinu
uzorka Cine Zene, 131, ili 77.1 % studentica. Od ukupnog broja, 25
(14,7%) ispitanika je s prve godine studija, 41 (24,1%) ispitanik s

84



Zbornik radova Islamskog pedagoskog fakulteta u Zenici br. 21/2023.

druge godine studija, 54 (31,8%) ispitanika s tre¢e godine studija,
43 (25,3%) ispitanika s Cetvrte godine studija i 7 (4,1%) ispitanika
s master-studija. Ukupno je 135 (79,4%) redovnih studenata,
vanrednih 10 (5,9) i samofinansirajucih 25 (14,7). Kada je u pitanju
socio-ekonomski status studenata, dva studenta su navela kako
imaju socio-ekonomski status ispod prosjeka (1,2%), dok je 17
(10%) studenata izjavilo kako imaju socio-ekonomski status iznad
prosjeka, dok se najviSe studenata izjasnilo da je sa prosjeCnim
socio-ekonomskim statusom (88,8 %).

REZULTATI I RASPRAVA

Prije provedbi statistickih analiza uradeni su preduvjeti za
iste. Ispitali smo kurti¢nost 1 nagetost distribucije i dobili parametre
za normalnu distribuciju (Tabela 1). Na temelju toga smo odlucili
koristiti parametrijsku statisticku analizu za ispitivanje postavljenih
hipoteza.

Tabela 1.
Pokazatelji normaliteta-asimetricnost (skewness) i zakrivljenosti
(kurtosis) distribucija

Asimetri¢nost Zakrivljenost

Stres , 3477 -, 713

Prevalencija stresnih simptoma

Kako bismo utvrdili prevalenciju stresa kod studenata
deskriptivnom statistikom smo dobili rezultate koji ukazuju na
zastupljenosti stresa kod ove populacije. Na temelju dobivenih
rezultata mozemo uvidjeti da 61,8% studenata izvjeStava da su bez
ili sa malo simptoma stresa, 11,8% ispitanika izvjeStavaju da
doZivljavaju simptome umjerenog stresa, 18,8% studenata se nalazi
u kategoriji teSkih simptoma, te 7,6% studenata je izvijestilo da
imaju izrazito teske simptome (Tabela 2). Uzimajuci ove rezultate
u obzir, moZzemo zakljuciti da 38,2% ispitanika izvjeStava da su
pod stresom u toku studiranja, $to nije zanemariv rezultat.

Tabela 2.

Deskriptivni podaci zastupljenosti nivoa stresa
Simptomi bezilimalo umjereni  teski izrazito teski
stres 61,8 % 11,8% 18,8%  7,6%

Nalazi nase studije su u skladu s nalazima dosadasnjih
istrazivanja o zastupljenosti stresnih simptoma kod studentske
populacije. Naime, i ranija istrazivanja su identificirala visoku
razinu stresa kod studenata (Aslan 1 Akturk, 2018; Mota 1 sar.,
2016), koja potencijalno ugrozava dobrobit i zdravlje te naruSava
akademski uc€inak 1 uspjeSnost u skrbi (He FX i sar., 2018: Smith i
Yang, 2017), $to ukazuje na vaznost proucavanja fenomena stresa u
ovoj skupini. Kao 1 svi mladi odrasli ljudi, studenti se moraju nositi
s psiholoskim 1 psihosocijalnim promjenama koje su povezane s
razvojem autonomnog licnog Zivota. Osim toga, studenti se moraju
nositi s akademskim i drustvenim zahtjevima s kojima se susrecu
na univerzitetskom studiju 1 u svojoj pripremi za profesionalnu
karijeru. Stoga je razdoblje dodiplomskog obrazovanja osjetljivo
razdoblje u Zivotnom vijeku pojedinca, a mnogi ga smatraju
vaznim za razvoj sistema i intervencijskih metoda kojima se mogu
sprijeciti ili ublaziti psihi¢ki problemi (Gjerde, 1993). Dokazi koji
upucuju na to da su studenti osjetljivi na probleme mentalnog
zdravlja izazvali su povecanu zabrinutost javnosti u zapadnim
drustvima (Stanley 1 Manthorpe, 2001).

Sociodemografske karakteristike i stres kod studenata

S obzirom da se vecina istraZivanja bavi problematikom
izvora stresa kod studenata, kao 1 posljedica stresa kod ove
populacije, neki nalazi upucuju da nivo dozivljenog stresa ovisi i
od samog pojedinca. Stoga smo smatrali korisnim ispitati da li su
sociodemografske 1 akademske karakteristike znaCajni faktori
stresa kod studenata.

Hijerarhijskom regresijskom analizom utvrdili smo da je
socio-ekonomski status studenata znacajan faktor stresa (p =.204.,
p=.008), dok spol (B=.113, p=.142) i dob (B=.005, p=,950) nisu
znacajni faktori stresa kod studenata (Tabela 3).

Tabela 3.
Predvidanje stresa temeljem posmatranih sociodemografskih
varijabli

Model b St. pogreska [ t p

Spol 273 186 A13 1474 142
Dob 008  .128 005 .063 .950
SES 645 241 204 2,672 .008

Potom, ispitane su razlike sociodemografskih varijabli (spol,
dob, SES) pri ispoljavanju stresnih simptoma. Prije svega, Zeljeli
smo ispitati odnos spola u ispoljavaju stresnih simptoma. Naime,
kako bismo ispitali postavljenu hipotezu - da 1i studentice
dozZivljavaju visu razinu stresa u odnosu na studente, koristili smo
T-test za nezavisne uzorke. Na temelju dobivenih rezultata
mozemo uociti da postoji statisticki znacajna razlika kada je u
pitanju varijabla spola i stresa, te da studentice dozivljavaju visu
razinu stresa s obzirom da imaju statisti¢ki znacajno visi rezultat
(M=9,02) u odnosu na studente (M= 6,82) (Tabela 4).

Tabela 4.
Stres studenata s obzirom na spol
M SD t p
Studentice 9,02 4,89 -2.408 ,017
Studenti 6,82 5,41

Nalazi mnogih ranijih istrazivanja su pokazali da kada je u
pitanju spol studenata, studentice dozivljavaju viSu razinu stresa u
odnosu na studente (Ramon-Arbués 1 sar., 2020, Lai 1 sar., 2020,
SimleSa, 2021). Takoder, nalazi naSeg istrazivanja su u
korespondenciji s nalazima dosadasnjih istrazivanja te pokazuju da
studentice doZzivljavaju visu razinu stresa u odnosu na studente. To
svakako povezujemo sa ¢injenicom da su Zene mnogo osjetljivije u
odnosu na muskarce, te da na njih mnogo jace djeluju razliciti
stresogeni faktori s kojima se susre¢u tokom studiranja.

Zatim smo ispitivali odnos dobi s ispoljavanjem stresnih
simptoma kod studentske populacije. Rezultati ukazuju na
statisticki znaCajnu razliku te na iznenadujucu cCinjenicu da su

ispitanici koji su stariji pokazali visi nivo stresa u odnosu na mlade
ispitanike (Tabela 5).

Tabela 5.

Stres studenata s obzirom na dob

Dob M SD F Sig.
18-21 8,87 5,09 3,110 ,043
22-25 7,69 4,73

26 1 vise 11,45 6,36

Dosadasnja istrazivanja (Aysan i sar., 2001, Kermend, 2016)
pokazala su kako mladi ispitanici dozivljavaju viSu razinu stresa.
Medutim, naSe istrazivanje pokazalo je potpuno suprotan rezultat.
U slucaju naSeg istrazivanja rezultati su pokazali da stariji studenti
pokazuju viSu razinu stresa u odnosu na mlade ispitanike. To
povezujemo s Cinjenicom da su stariji ispitanici pomalo iscrpljeni
akademskim Zzivotom, brigom o tome da li ¢e se zaposliti poslije
zavrsenog studija i sli¢no.

Nadalje, kada je u pitanju socio-ekonomski status, rezultati su
pokazali da postoji statisticki znacajna razlika u nivou stresa s
obzirom na socio-ckonomski status, te da studenti koji su slabijeg
ekonomskog statusa dozivljavaju visu razinu stresa (Tabela 6).

Tabela 6.

Nivo stresa s obzirom na socio-ekonomski status
SES M SD F Sig
Ispod 11,41 6,09 3,258 0,40
prosjeka
Prosjecan 8,21 4,84
Iznad 6,50 9,19
prosjeka

Istrazivanje koje su proveli Bayram i Bilgel (2008) otkrilo je
da studenti iz siromasnih porodica imaju viSe rezultate depresije i
stresa od onih iz bogatijih porodica. Naime, smatra se da je razlog
za to Cinjenica da nizak porodi¢ni prihod predstavlja ograni¢enja
koja stvaraju napetosti budu¢i da prijete opstanku 1 samom

akademskom Zivotu. Studenti dodiplomskog studija trebaju
osigurati potroSnju na akademske materijale, hranu, stanovanje,
prijevoz, znanstvene dogadaje i sl. Dakle, nedostatak resursa za
osiguravanje osnovnih Zzivotnih potreba je izvor stresa. Nalazi
naSeg istraZivanja takoder su pokazali da su studenti koji su
izvijestili o slabijem socio-ekonomskom statusu podloZniji visSem
nivou stresa. Ovi rezultati nas ne iznenaduju, s obzirom da smo ve¢
ranije naveli kako su okolinski faktori s kojima se susrecu studenti
itekako znacajan izvor stresa, poput navikavanja na novi Zivot,
finansiranja studija i svega Sto je potrebno za zivot tokom studija.
Uzimajuc¢i u obzir da se Bosna i Hercegovina u posljednje vrijeme
susrece sa inflacijom, ovi rezultati nas nimalo ne iznenaduju.

Akademske karakteristike i stres kod studenata

Prvenstveno smo ispitali da li su akademske karakteristike
(prosjek ocjena, status studiranja i godina studija) znacajni faktori
stresa kod studenata. Rezultati linearne regresije su pokazali da
prosje¢na ocjena nije znacajan faktor stresa studenata (f = -.017,
p=.826), dok su status studiranja (B= .157, p=.043) i studijska
godina (B= -.166, p=.033) znacajni faktori stresa kod studenata
(Tabela 7).

Tabela 7.
Predvidanje stresa temeljem posmatranih akademskih varijabli

Model b St.pogreSka t p
Prosjek -.020  .090 -.017 -.220 .826
ocjena

Status 221 180 157 2.038 .043
studija

Studijska 153 071 -.166 -2.155 .033
godina

Nakon ispitivanja odnosa da li su akademske karakteristike
znaCajni faktori stresa studenata, Zeljeli smo provjeriti 1 odnos
akademskih karakteristika studenata u ispoljavanju stresnih
simptoma. Prije svega, ispitali smo odnos izmedu prosjeka ocjena i
stresa, te su nam rezultati pokazali da ne postoji statisticki znacajna

razlika kod naSih studenata, odnosno da studenti koji imaju nizi
prosjek ocjena ne dozivljavaju visi nivo stresa u odnosu na studente

Ciji je prosjek visi (Tabela 8).

Tabela 8.
Stres kod studenata s obzirom na prosjek ocjena

Prosjek M SD F Sig.
ocjena

6-7 10,15 5,08 1,446 231
7,1-8 7,96 5,49

8,1-9 8,13 4,86

9,1-10 9,64 4,27

Provedena su mnoga istraZivanja kako bi se procijenio odnos
izmedu stresa 1 akademskog uspjeha studenata dodiplomskih
studija 1 pokazalo se da stres utjeCe na akademski uspjeh studenata
(Elliot i sar., 2005; Choi, Abbott, Arthur & Hill, 2007). Studenti su
se zalili da osjecaju stres kada je rije¢ o suoCavanju s ispitima i
takmi€enju u ocjenama te da imaju previse informacija za ucenje,
ali nedovoljno vremena za savladavanje znanja (Carveth, Gesse &
Moss, 1996.). Bennett (2003) je izvijestio o slicnom nalazu, da je
stres znacajno povezan s loSim akademskim uspjehom, u svojoj
studiji o studentima poslovnih studija. NaSe istrazivanje je
pokazalo da ne postoji statisticki znacajna razlika u odnosu stresa i
prosjeka ocjena.

Sljede¢a akademska karakteristika koju smo ispitivali bila je
status studija. U ranijim istraZivanjima nismo pronasli istrazivanja
koja su dovela u vezu status studija kao akademsku karakteristiku 1
stres studenata. Medutim, naSe istrazivanje je pokazalo da postoji
statisticki znacajna razlika izmedu statusa studiranja i stresa
studenata (Tabela 9). Naime, rezultati upucuju da vanredni studenti
pokazuju viSu razinu stresa u odnosu na redovne studente. Ovi
rezultati ne iznenaduju, a povezujemo ih s ¢injenicom da vanredni
studenti raspolazu sa znatno manje informacija u odnosu na
redovne studente, koji su svakodnevno na fakultetu. Takoder,
redovni studenti vrlo Cesto s kolegama razmjenjuju iskustva o
nacinu ucenja i pripremanju gradiva za ispite i slicno. Medutim,

vanredni studenti ve¢inom su zaposleni ili imaju porodice te je
razumljivo da dozivljavaju viSu razinu stresa.

Tabela 9.

Stres kod studenata s obzirom na status studiranja
Status M SD F Sig.
studija
Redovni 7,99 4,61 6,23 ,002
Vanredni 13,50 7,07

I, na poslijetku, kada je u pitanju godina studija, rezultati su
pokazali da ne postoji statisticki znacajna razlika u nivou
dozivljenog stresa s obzirom na godinu studiranja (Tabela 10).

Tabela 10.

Stres kod studenata s obzirom na godinu studiranja

Godina M SD F Sig.
studija

Prva godina 9,40 5,61 2,384 0,55
Druga 10,24 5,19

godina

Treca 7,54 4,30

godina

Cetvrta 7,51 5,21

godina

Peta godina 9,0 5,35

U literature, mnoga istrazivanja ukazuju na povecan rizik od
depresije, anksioznosti i stresa medu studentima prve godine
(Dayson 1 Renk, 2006, Hafen 1 sar., 2006, Wong 1 sar., 2006).
Prosla istrazivanja pokazuju da neki studenti dodiplomskog studija
znacajno dozivljavaju stres (Brown i Ralph, 1999.). Utvrdeno je da
su studenti prve godine sveuciliSta posebno skloni stresu (Towbes i

Cohen, 1996, Pancer i1 sar., 2000, Wintre 1 Yaffe, 2000) i
dozivljavaju visoku razinu stresa (Wintre 1 Yaffe, 2000). Mnogi od
njih suocavaju se s kulturoloskim Sokom, jer se univerzitetski zivot
razlikuje od Skolskog. Neuspjeh u suocavanju sa stresorima tokom
prijelaza moZe uzrokovati pogorSanje akademskog uspjeha 1
povecanje psiholoSkog distresa (Dwyer & Cummings, 2001).
Povecanje stresa tokom prve godine predvida smanjenje ukupne
prilagodbe 1 niZi prosjek ocjena (GPA) (Wintre & Yaffe, 2000).
Medutim, naSe istrazivanje nije pokazalo statisticki znacajnu
razliku u nivou dozivljenog stresa s obzirom na godinu studiranja
kao jo$ jedne akademske karakteristike koju smo doveli u vezu sa
stresom. Na temelju toga odbacujemo nasu hipotezu.

Naposlijetku, naglasili bismo da se o ovoj temi treba i dalje
raspravljati u univerzitetskom okruzenju, budué¢i da je stres
aktuelan javnozdravstveni problem koji pogada cijelu akademsku
zajednicu. Stoga je potrebno razviti integrirane akcije koje pomazu
studentima da se suoce sa stresnim iskustvima na svjestan i zdrav
nacin.

Dobijeni nalazi ovog istrazivanja pokazali su da su
sociodemografske 1 akademske karakteristike povezane s razinom
stresa medu studentima. Stoga, znanje o odnosima izmedu ovih
varijabli moze doprinijeti razvoju intervencija usmjerenih na
smanjenje i1 bolje suoCavanje sa stresorima. Nadamo se da ce
rezultati naSe studije podi¢i svijest o psiholoskim tegobama s
kojima se studenti na univerzitetima suocavaju te da ¢e doprinijeti
razvoju intervencijskih mjera za njihovo prevladavanje.

ZAKLJUCAK

Ovo istrazivanje je imalo za cilj ispitati prevalenciju stresa
kod studenata, te ispitati doprinos pojedinih sociodemografskih i
akademskih obiljezja studenata pri ispoljavanju stresnih simptoma.
Nalazi istrazivanja pokazali su da 38,2% studenta ispoljava
umjerene, teske ili jako teske simptome stresa. Sto se tiGe
sociodemografskih karakteristika koje doprinose pojavi stresa kod
studenata, rezultati su pokazali da je samo socio-ekonomski status
znacajan faktor stresa kod studenata, dok spol i dob nisu znacajni
faktori. Takoder, Sto se tiCe akademskih karakteristika, status
studiranja i studijska godina su se pokazali znacajnim faktorima

stresa kod studenata, dok prosjek ocjena nije znacajan faktor. Na
poslijetku, ispitana je razlika izmedu pojedinih sociodemografskih i
akademskih karakteristika studenata pri ispoljavanju stresa.
Rezultati upuéuju da su podlozniji stresu stariji studenti, studentice,
studenti nizeg socio-ekonomskog statusa te vanredni studenti.
Koncem navedenog, nadamo se da ¢e naSe istrazivanje podici
razinu svijestt o stresu kod studenata, s obzirom da je 38,2%
studenta izvijestilo da osjeCa umjerene, teSke 1 izrazito teske
simptome kada je u pitanju stres, Sto je znacajan rezultat.
Razumijevanje stresa kod studenata, rizi¢nih i zaStitnih faktora za
nastanak stresa 1 njihovog utjecaja na piho-fizicko zdravlje
studenata, moze biti vrlo korisno kako bi se identificirali problemi s
kojima se studenati suocavaju te nastojalo da se radi na promociji
mentalnog zdravlja, razvijajuéi strategije koje ¢e pridonijeti
poboljsanju zdravlja ove populacije.

THE RELATIONSHIP BETWEEN STRESS AND
SOCIODEMOGRAPHIC AND ACADEMIC
CHARACTERISTICS AMONG STUDENTS

Indira Husi¢, MA
Aldina Leto, MA

Abstract

The study presents an active and turbulent period of life in
which almost all students face stress. Due to that, this paper
examines the presence of stress in student population and the
contribution of sociodemographic and academic characteristics to
explaining stress that they experience. The research included 170
students from different universities in Bosnia and Herzegovina,
namely "DzZemal Bijedi¢" University in Mostar, the Faculty of
Philosophy in Sarajevo, the Islamic Pedagogical Faculty in Zenica,
the Islamic Pedagogical Faculty in Biha¢ and the Faculty of
Philosophy in Tuzla. The research findings showed that 38.2% of
the respondents experienced moderate, severe or very severe stress
symptoms, which is not an insignificant result. Based on the results
of a linear regression analysis, we determined that socioeconomic
status is a significant stress factor ($=.204, p=.008), while gender
(B=.113, p=.142) and age (B=.005, p =.950) are not significant
stress factors among students. Moreover, as far as academic
characteristics are concerned, GPA (p=-.017, p=.826) is not a
significant stress factor in student population, while study status
(B=.157, p=.043) and the year of study (B= -.166, p=.033) present
significant stress factors. Using the independent samples T-test and
One-way ANOVA, we determined that female students are more
susceptible to stress than male students (t=2.408, p=.017), that
older students experience a higher level of stress (F=3.110,
p=.043), and that students of lower socioeconomic status exhibit a
higher level of stress (F=3.258, p=.040). When it comes to
academic characteristics, the research findings indicated that there
is no statistically significant difference in the level of experienced
stress based on GPA (F=1.446, p=.231) and the year of study
(F=2.384, p=.055); however, the research showed that part-time

students show a higher level of stress compared to full-time
students (F=6.23, p=.002).

Keywords: stress, sociodemographic characteristics, academic
characteristics, students.

